
Gurumahimagurukritya

கு³ருமஹிமாகு³ருக்ரு’த்ய

அக²ண்ட³மண்ட³லாகாரம் வ்யாப்தம் யேந சராசரம் ।
தத்பத³ம் த³ர்ஶிதம் யேந தஸ்மை ஶ்ரீகு³ரவே நம:॥ 2-22॥
அஜ்ஞாநதிமிராந்த⁴ஸ்ய ஜ்ஞாநாஞ்ஜநஶலாகயா ।
சக்ஷுருந்மீலிதம் யேந தஸ்மை ஶ்ரீகு³ரவே நம:॥ 2-23॥
தே³வதாயா: த³ர்ஶநஸ்ய காரணம் கருணாநிதி⁴ம் ।
ஸர்வஸித்³தி⁴ப்ரதா³தாரம் ஶ்ரீகு³ரும் ப்ரணமாம்யஹம் ॥ 2-24॥
வராப⁴யகரம் நித்யம் ஶ்வேதபத்³மநிவாஸிநம் ।
மஹாப⁴யநிஹந்தாரம் கு³ருதே³வம் நமாம்யஹம் ॥ 2-25॥
மஹாஜ்ஞாநாச்சா²பிதாங்க³ம் நராகாரம் வரப்ரத³ம் ।
சதுர்வர்க³ப்ரதா³தாரம் ஸ்தூ²லஸூக்ஷ்மத்³வயாந்விதம் ॥ 2-26॥
ஸதா³நந்த³மயம் தே³வம் நித்யாநந்த³ம் நிரஞ்ஜநம் ।
ஶுத்³த⁴ஸத்த்வமயம் ஸர்வம் நித்யகாலம் குலேஶ்வரம் ॥ 2-27॥
ப்³ரஹ்மரந்த்⁴ரே மஹாபத்³மே தேஜோபி³ம்பே³ நிராகுலே ।
யோகி³பி⁴ர்த்⁴யாநக³ம்யே ச சக்ரே ஶுக்லே விராஜிதே ॥ 2-28॥
ஸஹஸ்ரத³லஸங்காஶே கர்ணிகாமத்⁴யமத்⁴யகே ।
மஹாஶுக்லபா⁴ஸுரார்ககோடிகோடிமஹௌஜஸம் ॥ 2-29॥
ஸர்வபீட²ஸ்த²மமலம் பரம் ஹம்ஸம் பராத்பரம் ।
வேதோ³த்³தா⁴ரகரம் நித்யம் காம்யகர்மப²லப்ரத³ம் ॥ 2-30॥
ஸதா³ மந:ஶக்திமாயாலயஸ்தா²நம் பத³த்³வயம் ।
ஶரஜ்ஜ்யோத்ஸ்நாஜாலமாலாபி⁴ரிந்து³கோடிவந்முக²ம் ॥ 2-31॥
வாஞ்சா²திரிக்ததா³தாரம் ஸர்வஸித்³தீ⁴ஶ்வரம் கு³ரும் ।
ப⁴ஜாமி தந்மயோ பூ⁴த்த்வா தம் ஹம்ஸமண்ட³லோபரி ॥ 2-32॥
ஆத்மாநம் ச நிராகாரம் ஸாகாரம் ப்³ரஹ்மரூபிணம் ।

மஹாவித்³யாமஹாமந்த்ரதா³தாரம் பரமேஶ்வரம் ॥ 2-33॥
ஸர்வஸித்³தி⁴ப்ரதா³தாரம் கு³ருதே³வம் நமாம்யஹம் ।
காயேந மநஸா வாசா யே நமந்தி நிரந்தரம் ॥ 2-34॥
அவஶ்யம் ஶ்ரீகு³ரோ: பாதா³ம்போ⁴ருஹே தே வஸந்தி ஹி ।
ப்ரபா⁴தே கோடிபுண்யஞ்ச ப்ராப்நோதி ஸாத⁴கோத்தம:॥ 2-35॥
மத்⁴யாஹ்நே த³ஶலக்ஷஞ்ச ஸாயாஹ்நே கோடிபுண்யத³ம் ।
ப்ராத:காலே படே²த் ஸ்தோத்ரம் த்⁴யாநம் வா ஸுஸமாஹித:॥ 2-36॥
ததா³ஸித்³தி⁴மவாப்நோதி நாத்ர கார்யா விசாரணா ॥ 2-37॥
கு³ருஸ்தோத்ரம் ।
ஶிரஸி ஸிதபங்கஜே தருணகோடிசந்த்³ரப்ரப⁴ம்
வராப⁴யகராம்பு³ஜம் ஸகலதே³வதாரூபிணம் ।
ப⁴ஜாமி வரத³ம் கு³ரும் கிரணசாருஶோபா⁴குலம்
ப்ரகாஶிதபத³த்³வயாம்பு³ஜமலத்ககோடிப்ரப⁴ம் ॥ 2-38॥
ஜக³த்³ப⁴யநிவாரணம் பு⁴வநபோ⁴க³மோக்ஷப்ரத³ம்
கு³ரோ: பாத³யுகா³ம்பு³ஜம் ஜயதி யத்ர யோகே³ ஜயம் ।
ப⁴ஜாமி பரமம் கு³ரும் நயநபத்³மமத்⁴யஸ்தி²தம்
ப⁴வாப்³தி⁴ப⁴யநாஶநம் ஶமநரோக³காயக்ஷயம் ॥ 2-39॥
ப்ரகாஶிதஸுபங்கஜே ம்ரு’து³லஷோட³ஶாக்²யே ப்ரபு⁴ம்
பராபரகு³ரும் ப⁴ஜே ஸகலபா³ஹ்யபோ⁴க³ப்ரத³ம் ।
விஶாலநயநாம்பு³ஜத்³வயதடி³த்ப்ரபா⁴மண்ட³லம்
கடா³ரமணிபாடலேந்து³பி³ந்து³பி³ந்து³கம் ॥ 2-40॥
சலாசலகலேவரம் ப்ரசபலத³லே த்³வாத³ஶே ।
மஹௌஜஸமுமாபதேர்விக³தத³க்ஷபா⁴கே³ஹ்ரு’தி³ ।
ப்ரபா⁴கரஶதோஜ்ஜ்வலம் ஸுவிமலேந்து³கோட்யாநநம் ।
ப⁴ஜாமி பரமேஷ்டி²நம் கு³ருமதீவ வாரோஜ்ஜ்வலம் ॥ 2-41॥
கு³ர்வாத்³யஞ்ச ஶுப⁴ம் மத³நநித³ஹநம் ஹேமமஞ்ஜரீஸாரம்
நாநாஶப்³தா³த்³பு⁴தாஹ்லாதி³தபரிஜநாச்சாருசக்ரத்ரிப⁴ங்க³ம் ।
நித்யம் த்⁴யாயேத் ப்ரபா⁴தே அருணஶதக⁴டாஶோப⁴நம் யோக³க³ம்யம்
நாபௌ⁴ பத்³மேऽதிகாந்தே த³ஶத³லமணிபே⁴ பா⁴வ்யதே யோகி³பி⁴ர்யத் ॥ 2-42॥

2 sanskritdocuments.org



கு³ருமஹிமாகு³ருக்ரு’த்ய

யா மாதா மயதா³நவாதி³ஸ்வபு⁴ஜா நிர்வாணஸீமாபுரே
ஸ்வாதி⁴ஷ்டா²நநிகேதநே ரஸத³லே வைகுண்ட²மூலே மயா ।
ஜந்மோத்³தா⁴ரவிகாரஸுப்ரஹரிணீ வேத³ப்ரபா⁴ பா⁴வ்யதே
கந்த³ர்பார்பிதஶாந்தியோநிஜநநீ விஷ்ணுப்ரியா ஶாங்கரீ ॥ 2-43॥
யா பா⁴ஷாநநகுண்ட³லீ குலபதா²ச்சா²மாப⁴ஶோபா⁴கரீ ।
மூலே பத்³மசதுர்த³லே குலவதீ நி:ஶ்வாஸதே³ஶாஶ்ரிதா ।
ஸாக்ஷாத்காங்க்ஷிதகல்பவ்ரு’க்ஷலதிகா ஸூத்³பா⁴ஷயந்தீ ப்ரியா ।
நித்யா யோகி³ப⁴யாபஹா விஷஹரா கு³ர்வம்பி³கா பா⁴வ்யதே ॥ 2-44॥
ஊர்த்³த்⁴வாம்போ⁴ருஹநி:ஸ்ரு’தாம்ரு’தக⁴டீ மோதோ³த்³வலாப்லாவிதா
கு³ர்வாஸ்யா பரிபாது ஸூக்ஷ்மபத²கா³ தேஜோமயீ பா⁴ஸ்வதீ ।
ஸூக்ஷ்மா ஸாத⁴நகோ³சராம்ரு’தமயீ மூலாதி³ஶீர்ஷாம்பு³ஜே
பூர்ணா சேதஸி பா⁴வ்யதே பு⁴வி கதா³ மாதா ஸதோ³ர்த்³த்⁴வாமகா³॥ 2-45॥
கு³ருஸ்தோத்ரப²லஶ்ருதி: ।
ஸ்தி²திபாலநயோகே³ந த்⁴யாநேந பூஜநேந வா ।
ய: படே²த் ப்ரத்யஹம் வ்யாப்ய ஸ தே³வோ ந து மாநுஷ:॥ 2-46॥
கல்யாணம் த⁴நதா⁴ந்யம் ச கீர்திமாயுர்யஶ:ஶ்ரியம் ।
ஸாயாஹ்நே ச ப்ரபா⁴தே ச படே²த்³யதி³ஸுபு³த்³தி⁴மாந் ॥ 2-47॥
ஸ ப⁴வேத் ஸாத⁴கஶ்ரேஷ்ட:² கல்பத்³ருமகலேவர: ।
ஸ்தவஸ்யாஸ்ய ப்ரஸாதே³ந வாகீ³ஶத்வமவாப்நுயாத் ॥ 2-48॥
பஶுபா⁴வஸ்தி²தா யே து தேऽபி ஸித்³தா:⁴ ந ஸம்ஶய: ।
கு³ருலக்ஷணம் ।
ஆதௌ³ஸாத⁴கதே³வஶ்ச ஸதா³சாரமதி:ஸதா³॥ 2-49॥
பஶுபா⁴வஸ்ததோ வீர:ஸாயாஹ்நே தி³வ்யபா⁴வவாந் ।
ஏதேஷாம் பா⁴வவர்கா³ணாம் கு³ருர்வேதா³ந்தபாரக:³॥ 2-50॥
ஶாந்தோ தா³ந்த:குலீநஶ்ச விநீத: ஶுத்³த⁴வேஷவாந் ।
ஶுத்³தா⁴சார:ஸுப்ரதிஷ்ட:² ஶுசிர்த³க்ஷ:ஸுபு³த்³தி⁴மாந் ॥ 2-51॥
ஆஶ்ரமீ த்⁴யாநநிஷ்ட²ஶ்ச மந்த்ரதந்த்ரவிஶாரத:³ ।
நிக்³ரஹாநுக்³ரஹே ஶக்தோ வஶீ மந்த்ரார்த²ஜாபக:॥ 2-52॥
நிரோகீ³ நிரஹங்காரோ விகாரரஹிதோ மஹாந் ।

பண்டி³தோ வாக்பதி:ஶ்ரீமாந் ஸதா³ யஜ்ஞவிதா⁴நக்ரு’த் ॥ 2-53॥
புரஶ்சரணக்ரு’த் ஸித்³தோ⁴ ஹிதாஹிதவிவர்ஜித: ।
ஸர்வலக்ஷணஸம்யுக்தோ மஹாஜநக³ணாத்³ரு’த:॥ 2-54॥
ப்ராணாயாமாதி³ஸித்³தா⁴ந்தோ ஜ்ஞாநீ மௌநீ விராக³வாந் ।
தபஸ்வீ ஸத்யவாதீ³ ச ஸதா³ த்⁴யாநபராயண:॥ 2-55॥
ஆக³மார்த²விஶிஷ்டஜ்ஞோ நிஜத⁴ர்மபராயண: ।
அவ்யக்தலிங்க³சிஹ்நஸ்தோ² பா⁴வகோ ப⁴த்³ரதா³நவாந் ॥ 2-56॥
லக்ஷ்மீவாந் த்⁴ரு’திமாந்நாதோ²கு³ருரித்யபி⁴தீ⁴யதே ।
ஶிஷ்யலக்ஷணம் ।
ஶிஷ்யஸ்து தாத்³ரு’ஶோ பூ⁴த்த்வா ஸத்³கு³ரும் பர்யுபாஶ்ரயேத் ॥ 2-57॥
வர்ஜயேச்ச பராநந்த³ரஹிதம் ரூபவர்ஜிதம் ।
குஷ்டி²நம் க்ரூரகர்மாணம் நிந்தி³தம் ரோகி³ணம் கு³ரும் ॥ 2-58॥
அஷ்டப்ரகாரகுஷ்டே²ந க³லத்குஷ்டி²நமேவ ச ।
ஶ்வித்ரிணம் ஜநஹிம்ஸார்த²ம் ஸதா³ர்த²க்³ராஹிணம் ததா²॥ 2-59॥
ஸ்வர்ணவிக்ரயிணம் சௌரம் பு³த்³தி⁴ஹீநம் ஸுக²ர்வகம் ।
ஶ்யாவத³ந்தம் குலாசாரரஹிதம் ஶாந்திவர்ஜிதம் ॥ 2-60॥
ஸகலங்கம் நேத்ரரோகை:³ பீடி³தம் பரதா³ரக³ம் ।
அஸம்ஸ்காரம் ப்ரவக்தாரம் ஸ்த்ரீஜிதம் சாதி⁴காங்க³கம் ॥ 2-61॥
கபடாத்மாநகம் ஹிம்ஸாவிஶிஷ்டம் ப³ஹுஜல்பகம் ।
ப³ஹ்வாஶிநம் ஹி க்ரு’பணம் மித்²யாவாதி³நமேவ ச ॥ 2-62॥
அஶாந்தம் பா⁴வஹீநம் ச பஞ்சாசாரவிவர்ஜிதம் ।
தோ³ஷஜாலை: பூரிதாங்க³ம் பூஜயேந்ந கு³ரும் பி³நா ॥ 2-63॥
கு³ரௌ மாநுஷபு³த்³தி⁴ம் து மந்த்ரேஷு லிபிபா⁴வநம் ।
ப்ரதிமாஸு ஶிலாரூபம் விபா⁴வ்ய நரகம் வ்ரஜேத் ॥ 2-64॥
ஜந்மஹேதூ ஹி பிதரௌ பூஜநீயௌ ப்ரயத்நத: ।
கு³ருர்விஶேஷத: பூஜ்யோ த⁴ர்மாத⁴ர்மப்ரத³ர்ஶக:॥ 2-65॥
கு³ரு: பிதா கு³ருர்மாதா கு³ருர்தே³வோ கு³ருர்க³தி: ।
ஶிவே ருஷ்டே கு³ருஸ்த்ராதா கு³ரௌ ருஷ்டே ந கஶ்சந ॥ 2-66॥

கு³ரோர்ஹிதம் ப்ரகர்தவ்யம் வாங்மந:காயகர்மபி:⁴ ।
அஹிதாசரணாத்³ தே³வ விஷ்டா²யாம் ஜாயதே க்ரு’மி:॥ 2-67॥
மந்த்ரத்யாகா³த்³ ப⁴வேந்ம்ரு’த்யுர்கு³ருத்யாகா³த்³ த³ரித்³ரதா ।
கு³ருமந்த்ரபரித்யாகா³த்³ ரௌரவம் நரகம் வ்ரஜேத் ॥ 2-68॥
கு³ரௌ ஸந்நிஹிதே யஸ்து பூஜயேத³ந்யதே³வதாம் ।
ப்ரயாதி நரகம் கோ⁴ரம் ஸா பூஜா விப²லா ப⁴வேத் ॥ 2-69॥
கு³ருவத்³கு³ருபுத்ரேஷு கு³ருவத் தத்ஸுதாதி³ஷு ।
அவித்³யோ வா ஸவித்³யோ வா கு³ருரேவ து தை³வதம் ॥ 2-70॥
அமார்க³ஸ்தோ²ऽபி மார்க³ஸ்தோ²கு³ருரேவ து தை³வதம் ।
உத்பாத³கப்³ரஹ்மதா³த்ரோர்க³ரீயாந் ப்³ரஹ்மதோ³கு³ரு:॥ 2-71॥
தஸ்மாந்மந்யேத ஸததம் பிதுரப்யதி⁴கம் கு³ரும் ।
கு³ருதே³வாதீ⁴நஶ்சாஸ்மி ஶாஸ்த்ரே மந்த்ரே குலாகுலே ॥ 2-72॥
நாதி⁴காரீ ப⁴வேந்நாத²ஶ்ரீகு³ரோ: பத³பா⁴வக: ।
கு³ருர்மாதா பிதா ஸ்வாமீ பா³ந்த⁴வ:ஸுஹ்ரு’த் ஶிவ:॥ 2-73॥
இத்யாதா⁴ய மநோ நித்யம் ப⁴ஜேத் ஸர்வாத்மநா கு³ரும் ।
ஏகமேவ பரம் ப்³ரஹ்ம ஸ்தூ²லஶுக்லமணிப்ரப⁴ம் ॥ 2-74॥
ஸர்வகர்மநியந்தாரம் கு³ருமாத்மாநமாஶ்ரயேத் ।
கு³ருஶ்ச ஸர்வபா⁴வாநாம் பா⁴வமேகம் ந ஸம்ஶய:॥ 2-75॥
நி:ஸந்தி³க்³த⁴ம் கு³ரோர்வாக்யம் ஸம்ஶயாத்மா விநஶ்யதி
நி:ஸம்ஶயீ கு³ருபதே³ஸர்வத்யாகீ³ பத³ம் வ்ரஜேத் ॥ 2-76॥
கே²சரத்வமவாப்நோதி மாஸாதே³வ ந ஸம்ஶய: ।
ஸத்³கு³ருமாஶ்ரிதம் ஶிஷ்யம் வர்ஷமேகம் ப்ரதீக்ஷயேத் ॥ 2-77॥
ஸகு³ணம் நிர்கு³ணம் வாபி ஜ்ஞாத்வா மந்த்ரம் ப்ரதா³பயேத் ।
ஶிஷ்யஸ்ய லக்ஷணம் ஸர்வம் ஶுபா⁴ஶுப⁴விவேசநம் ॥ 2-78॥
அந்யதா² விப்ரதோ³ஷேண ஸித்³தி⁴பூஜாப²லம் த³ஹேத் ।
காமுகம் குடிலம் லோகநிந்தி³தம் ஸத்யவர்ஜிதம் ॥ 2-79॥
அவிநீதமஸமர்த²ம் ப்ரஜ்ஞாஹீநம் ரிபுப்ரியம் ।

ஸதா³பாபக்ரியாயுக்தம் வித்³யாஶூந்யம் ஜடா³த்மகம் ॥ 2-80॥
கலிதோ³ஷஸமூஹாங்க³ம் வேத³க்ரியாவிவர்ஜிதம் ।
ஆஶ்ரமாசாரஹீநம் சாஶுத்³தா⁴ந்த:கரணோத்³யதம் ॥ 2-81॥
ஸதா³ ஶ்ரத்³தா⁴விரஹிதமதை⁴ர்யம் க்ரோதி⁴நம் ப்⁴ரமம் ।
அஸச்சரித்ரம் விகு³ணம் பரதா³ராதுரம் ஸதா³॥ 2-82॥
அஸத்³பு³த்³தி⁴ஸமூஹோத்த²மப⁴க்தம் த்³வைதசேதஸம் ।
நாநாநிந்தா³வ்ரு’தாங்க³ம் ச தம் ஶிஷ்யம் வர்ஜயேத்³கு³ரு:॥ 2-83॥
யதி³ ந த்யஜ்யதே வீர த⁴நாதி³தா³நஹேதுநா ।
நாரகீ ஶிஷ்யவத் பாபீ தத்³விஶிஷ்டமவாப்நுயாத் ॥ 2-84॥
க்ஷணாத³ஸித்³த: ⁴ ஸ ப⁴வேத் ஶிஷ்யாஸாதி³தபாதகை: ।
அகஸ்மாந்நரகம் ப்ராப்ய கார்யநாஶாய கேவலம் ॥ 2-85॥
விசார்ய யத்நாத் விதி⁴வத் ஶிஷ்யஸங்க்³ரஹமாசரேத் ।
அந்யதா² ஶிஷ்யதோ³ஷேண நரகஸ்தோ² ப⁴வேத்³கு³ரு:॥ 2-86॥
ந பத்நீம் தீ³க்ஷயேத்³ ப⁴ர்தா ந பிதா தீ³க்ஷயேத் ஸுதாம் ।
ந புத்ரம் ச ததா² ப்⁴ராதா ப்⁴ராதரம் நைவ தீ³க்ஷயேத் ॥ 2-87॥
ஸித்³த⁴மந்த்ரோ யதி³ பதிஸ்ததா³ பத்நீம் ஸ தீ³க்ஷயேத் ।
ஶக்தித்த்வேந பை⁴ரவஸ்து ந ச ஸா புத்ரிகா ப⁴வேத் ।
மந்த்ராணாம் தே³வதா ஜ்ஞேயா தே³வதா கு³ருரூபிணீ ॥ 2-88॥
தேஷாம் பே⁴தோ³ ந கர்தவ்யோ யதீ³ச்சே²ச்சு²ப⁴மாத்மந: ।
ஏகக்³ராமே ஸ்தி²த: ஶிஷ்யஸ்த்ரிஸந்த்⁴யம் ப்ரணமேத்³கு³ரும் ॥ 2-89॥
க்ரோஶமாத்ரஸ்தி²தோ ப⁴க்த்யா கு³ரும் ப்ரதிதி³நம் நமேத் ।
அர்த⁴யோஜநத: ஶிஷ்ய: ப்ரணமேத் பஞ்சபர்வஸு ॥ 2-90॥
ஏகயோஜநமாரப்⁴ய யோஜநத்³வாத³ஶாவதி: ⁴ ।
தூ³ரதே³ஶஸ்தி²த: ஶிஷ்யோ ப⁴க்த்யா தத்ஸந்நிதி⁴ம் க³த:॥ 2-91॥
தந்த்ரயோஜநஸங்க்²யோக்தமாஸேந ப்ரணமேத்³கு³ரும் ।
வர்ஷைகேண ப⁴வேத்³ யோக்³யோ விப்ரோ ஹி கு³ருபா⁴வத:॥ 2-92॥
வர்ஷத்³வயேந ராஜந்யோ வைஶ்யஸ்து வத்ஸரைஸ்த்ரிபி: ⁴ ।
சதுர்பி⁴ர்வத்ஸரை: ஶூத்³ர: கதி²தா ஶிஷ்யயோக்³யதா ॥ 2-93॥

இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸர்வவித்³யாநுஷ்டா²நே
ஸித்³தி⁴மந்த்ரப்ரகரணே பை⁴ரவீபை⁴ரவஸம்வாதே³கு³ருமஹிமாகு³ருக்ரு’த்ய:
த்³விதீய: படல:॥ 1॥

The numbers correspond to paTala and verse numbers from

Rudrayamala uttaratantra.

